
Assisen n tmezgunin n Muhya « Si Nistri » akked « Si Lehlu »

Presentation of plays “Si Nistri” and “Si Lehlu” by Mohya

Djallal IDRICI!
Université Batna 1, Algérie, djallal.idrici@univ-batna.dz

Agzul

Deg umagrad-a, neered ad d-nessisen snat n tmezgunin n Muhya
« S1 Nistri » akked « Si Lehlu » 1 d-yerra s umsasa seg tefransist yef
tegbaylit. Seld mi d-newwi awal yef tmeddurt n umeskar d leqdic-
ines deg umezgun, nga aserwes gar tmezgunin tiybula d tmezgunin
tinicanin, tamezwarut gar : « La Farce de Maitre Pathelin » akked
« S1 Nistri », tis snat, gar : « Le Médecin malgré lui » akked « Si
Lehlu » deg wayen yerzan iwudam d yisental. Tazrawt-a
tesbeyyen-d dakken timezgunin timsasasin 1 yura Muhya sdukklent
gar yisental igraylanen 1 ithuzan akk talsa i nufa deg tmezgunin
tiybula d yisental-nniden uzzigen, i yerzan asatal idlesmetti agbayli.
Awalen-tisura : Amsasa, asatal idlesmetti agbayli, Muhya,
timezgunin tiybula, timezgunin tinicanin

"Docteur deg tutlayt d yidles n tmaziyt, tuzzagt : tutlayt d tyerma tamaziyt,
taferna : tigemmi. D aselmad n tutlayt tamaziyt deg usedwel ayelnaw.

Abstract

This article scrutinises two of Mohia’s theatrical adaptations. It
opens with a brief overview of his life and work, then, it examines
the hypotexts “La Farce de Maitre Pathelin” and “Le Médecin
malgré lui” along with their kabyle adaptations, “Si Nistri” and “Si
Lehlu”. The study compares these works in order to highlight
certain themes found in the texts and to show how Mohia anchors
these pieces of universal theatre in the amazigh language and in a
Kabyle sociocultural context, thereby contributing to their
appropriation within the local cultural sphere.

Keywords: Amazigh theatre, cultural identity, Mohia,

theatrical adaptation

Résumé

Cet article propose une présentation de deux adaptations théatrales
de Mohia. Apres un bref apercu de sa vie et de son ceuvre, il
s’intéresse aux hypotextes « La Farce de Maitre Pathelin » et « Le
Médecin malgreé lui », ainsi qu’a leurs adaptations en kabyle, « Si
Nistri » et « Si Lehlu ». L’étude met en regard ces ceuvres afin de
dégager certains themes présents dans les textes et de montrer
comment Mohia inscrit ces pieces du théatre universel dans la
langue amazighe et dans un contexte socioculturel kabyle.
Mots-clés : Adaptation, hypertexte, hypotexte, Mohia,
théatre amazigh

Assisen n tmezgunin n Muhya « Si Nistri » akked « Si Lehlu »

Muhend Uyehya ney Xabdella Muhya (1950-2004),
yettunehsab gar wid i yesnernan amezgun agbayli atrar, imi
yessawed ad d-yerr yer tegbaylit timezgunin n yimura mucagen deg
umadal yecban (Brecht, Beckett, lonesco, d wiyad).

Yefren tarrayt n umsasa’ seg tefransist yer teqbaylit i
tmezgunin i d-yettwasuglen yakan seg tutlayin-nniden tiybula yer
tefransist, iswi n ufran n tmezgunin-a, yebder-it-id ula d netta s
timmad-is deg tesyunt 7afsut uttun wis 10 (Muhend U Yehya,
1985)°.

Atas n tezrawin d yimahilen ussnanen i yemmugen yef
umezgun n Muhya, nezmer ad d-nebder kra seg-sen: tarist n
doctorat n Hacid Farida i tga deg useggas n 2019 s uzwel : « Etude
sur un homme de lettres et de théatre d’expression kabyle : Le cas
de Muhend U Yehya (1950-2004) », tazrawt n majistir i tesker
Moulai Zoulikha deg useggas n 2012 : « Contribution a 1’étude du
théatre de Muhya : Le cas de « Si Nistri », une traduction
adaptation en Tamazight (kabyle) de « La farce de Maitre
Pathelin », tazrawt n majistir i iga Laoufi Amar deg useggas n

2012: « Récriture, Traduction et Adaptation en littérature kabyle :

2 Adaptation (Haddadu, 2018, sb. 492).
3 Tadiwennit-a tettwasizreg-d deg tesyunt Timmuzya.
https://tamazgha.fr/Entretien-avec-Mohya-dans-Tafsut, 960.html#nb 1

cas de Si Lehlu de Mohia », tazrawt n majistir n Mouzarine G i
texdem deg useggas n 2013 s uzewel « Etude du personnage dans
deux textes de Mohia « Tacbaylit et Si lehlu », amagrad 1 yura Sadi
Hocine deg useggas n 2003 yer tesyunt in Etudes et Document
Berberes s uzwel « Muhend U Yehya dramaturge de langue kabyle.
Itinéraire d’un créateur en milieu militant », imagraden i d-
yettwasizrgen deg useggas n 2006 yer tesyunt Tifin : Chemakh Said
: « L’oeuvre de Mohia. De la traduction a I’adaptation/création »,
Lounaci Mohand : « Mohia, Voix, Mots et Révolutions », amagrad
i uran Ait-Ighil Mohand, Mezdad Amar deg useggas n 2005 deg
tesyunt n Ayamun s uzwel « I'ef umezgun n Muhya », amagrad 1
yura Salhi Mohand Akli deg useggas n 2016 s uzwel « L’oeuvre de
Mohand Ou Yahia et la tradition littéraire kabyle » deg tesyunt
Quaderni di Studi Berberi e Libico-berberi (Naples, Italie), adlis 1
yura Ait Ouali Nasserdine deg useggas n 2022 s uzwel « Le théatre
de Mohya, adaptation et créativité » d watas n yimagraden d
yikatayen n turagt d master ur d-nebdir ara.

Imahilen-a merra, wwin-d yef ddegs n yisental yecban :
tamgit n umeskar d umecwar-ines aseklan, tasensekda* d tsennulfa’
deg umezgun n Muhya, tasledt n yiwudam i yellan deg tmezgunin-
is, aglam n ttawilat d tfakusin 1 yesseqdec Muhya deg umahil n

amsasa...

4 Esthétique (Mensouri, 2013, sb. 49).
5 Créativité (Mensouri, 2013, sb. 49).

Tamhelt n umsasa n Muhya, tegla-d s kra n ubeddel d
usmutti®. Aya, iban-d lamé&¢i anagar d abeddel n yismawen n
yiwudam kan ney d ayen yerzan aswir amutlay, maca ula d aswir
asnetalan ur t-yezgil usmutti.

Deg umagrad-a, ad neered ad d-nessisen s umata
timezgunin-a : « Si Nistri » akked « Si Lehlu » d kra n yisental 1 d-
wwint, war ma nudef deg tesledt talqayant. Deg tazwara ad d-nefk
awal yef tudert n umeskar syin yur-s ad d-nsissen idrisen addayen d
yidrisen ifellayen, ad nebdu seg : « La farce de Maitre Pathelin »
akked « Si Nistri », ad nuyal yer « le Médecin malgré lui » akked
« Si Lehlu », Syin akkin ad neered ad neg aserwes gar-asen deg
yisental. Iswi-nney deg umagrad-a, ad nbeggen isental d yinfalanen
1 yellan deg tmezgunin- n Muhya d wamek 1 yessawed umeskar ad
d-yessemlil gar snat n tinaktin : tiktiwin tigraylanin d usatal agbayli
uzzig’, mehsub amek yessawed ad d-yessidef tiktiwin tigraylanin i
yellan deg tceqqufin-nni tiybula yer usatal n tegbaylit i d-yeqgqnen
yer : tutlayt, idles, taktut tamazdayt d tirmit n tmetti tagbaylit.

1. Tameddurt n umeskar

Saeid Cemmax yewwi-d awal yef tmeddurt n Muhya deg
tesyunt Tisuraf (2011, sb. 54 ) : isem-is aheqqani Muhya €ebdellah,
isem n tzuri Muhend Uyehya. D amedyaz, d amaru, d amesnulfu s

tutlayt tagbaylit. Ilul deg umenzu n dujember 1950 deg Yieezzugen.

¢ Transfert (Haddadu, 2018, sb. 575).
7 Spécialisé (Haddadu, 2018, sb. 570).

Lasel n twacul-is n tyiwant Ibudraren, leerc n At Wasif deg Tizi
Wezzu. Deg 1968 yewwi-d Lbak gar yimezwura, yelmed deg
tesdawit n Lezzayer tusnakt, yeffey-d s ugerdas n turagt deg 1972.
Syin akkin ikemmel tayuri-is deg Fransa, tuzzigt : [ ’hydraulique.

Deg useggas 1969, yekki deg tfaska tadelsant n tmaziyt s
usefru-ines amezwaru iwumi isemma « Ayen byiy ».

Deg yiseggasen n 1976-1977, Muhya yesselmed tagbaylit
deg Inalco. Send tidyanin n tefsut n 80 yebda yesseklas ayen
yexdem deg tesfifin. Muhya, yekki yer ugraw n tezrawin timaziyin
GEB. Agraw-a, yessufey-d BEB ideg i1 d-yettaru, deg useggas n
1980 1 yuyal yisem-is Tisuraf. Yufrar-d deg tayult-a n umsasa,
yerra-d yer tegbaylit ugar n 20 tceqqufin n umezgun, isefra d
tullisin. Yewwed leefu n Rebbi ass n 07 dujember 2004.

2. Leqdic n Muhya deg umezgun

Muhend Uyehya iga leqdic meqqren deg tsekla tagbaylit.
Deg umendu-a n tsuqilt taseklant, yezga-d yemgarad s temyer n
umahil-is ilan asmeskel, tayra d tenzagt. Tamgit-is tettunehsab d
Isas untim deg lebni n tsekla tagbaylit tatrart (Chaker, 2004), gar
tewsatin n tsekla i wumi yefka azal, ad naf d amezgun.

Yebda leqdic-ines n umezgun seg tesdawit imi yekki deg
tceqquft n umezgun 1 yura Kateb Yacine ilan azwel « Mohamed
prends ta valise », yes-s 1 wwin araz amenzu deg tfaska n umezgun
n Qartaj deg Tunes, teffey-d deg BEB aseggas 1973, aseggas yer

sdat yebda amsasa n tmezgunin, ad d-nebder gar-asent :

e « L’exception et la régle » n Bertolt Brecht s uzwel « Llem-ik,
ddu d udar-ik » deg useggas n 1974.

e « Ladécision » n Bertolt Brecht s uzwel « Aneggaru ad yerr
tawwurt » deg useggas n 1976/1977.

e «Leressuscité » n Lu xun s uzwel « Muhend U Cagban » deg
useggas 1980.

e « Lajarre (La giara) » n Louigi Pirandello s uzwel « Tacbaylit
» deg useggas 1982.

e  « Tartuffe » n Moliére s uzwel « Si Pertuf » deg useggas 1984

e  « Le médecin malgré lui » n Moliere s uzwel « Si Lehlu » deg
useggas 1983.

e «Ubu Roi » n Alfred Jarry s uzwel « Cagbibi » deg useggas
1984.

e « En attendant Godot » n Samuel Beckett s uzwel « Am win
yettrajun Rebbi » deg useggas 1986/Paris.

e « La farce de Maitre Pathelin » Anonyme s uzwel « Si Nistri »
deg useggas 1986.

Amar Mezdad et Mohand Ait Ighil uran-d deg deg tesyunt
Ayamun (2005, sb. 40) dakken Muhya mac¢i anagar tasuqilt d
umsasa kan i iga, yesnulfa-d ula d netta s timmad-is yiwet n
tceqquft n umezgun iwumi yefka azwel « Msemmer d

wayetma-s ».

3. Asenked n tmezgunt « Si Nistri » (Adday d ufellay)

3.1. Adris adday ® « La Farce de Maitre Pathelin »

Tamezgunt-a tettwaru s talya n (octosyllabique) s tentala n
« L’ile de France » (Moulai, 2012, sb. 39), tettwasuddes taggara n
tallit talemmast, lewhi n 1460. Tazrigt-is tamenzut, teffey-d 1464.
Ur iban ara aniwa i d ameskar-is. Llan wid i tt-yettsemmin i
yimyura i yimeskaren yettwassnen deg tallit-nni am Guillaume
d’Alecis d Francois Dillon. Tettunehsab d yiwet gar tceqqufin
yessedsayen (théatre comique) i d-yufraren deg tallit-nni. Llan day
wid 1 tt-ihesben d tamellayt tamenzut i d-ibanen deg tsekla
tafransist. Tamezgunt-a, tla azal n 1599 n yifrar, bettu-ines yef
yisuyas, yemgarad seg tezmamt yer tayed, tella s 10 n yisuyas, s 25
n yisuyas alama 30 n yisuyas.

Tamezgunt-a, tewwi-d yef usentel n thilla d tikellax (Ait
Ouali, 2022, sb. 43). Awadem-ines agejdan d « Maitre Pathelin »,
aneggaru-a d yiwen ubugatu bu thila i yellan yettidir deg lhif, maca
ira ad yessuzef lhif-nni ideg yella mebla lectab. Yiwet n tikkelt,
yegsed ad as-ikellex 1 yiwen n umsenzu n lkettan 1 wumi qgaren
Guillaume. Yeqda-d yur-s lkettan, ur t-ixelles ara, dya yenna-as
eeddi-d s axxam ad ak-d-fkey idrimen-ik, Amsenzu-nni asmi 1 t-

yeena s axxam yaf-it-n netta d tmettut-is, smesxiren fell-as.

8 Hypotexte (Mensouri, 2013, sb. 89).

Pathelin ileeb-itt-d yuden, tamettut-is tettru, Guillaume mi iwala
akken tagnit dya yeffey.

Yiwen n umeksa iwumi qqaren Thibaud, inuda-d yef
Pathelin akken ad t-yeddifandi deg teydemt acku yeccuree-it
umeellem-is Guillaume segmi i as-yettaker axfiwen, din din yegbel
Pathelin.

Yefka-as-d yiwet n thillet, dya yenna-as : « Mi ara d-tawed
nnuba-k ad d-temmeslayed, ur d-netteq ara, sbeebue kan ». Deg
uxxam n teydemt, iga ayen 1 as-d-yenna Pathelin. S wakka,
yeddifandi-t akken iwata, dya yerbeh ameellem-is deg ccreg, yerna
ugar n waya ikemmel akken yesbeebue-as 1 ubugatu-ines ; yugi ad
t-ixelles.

Tamsirt ara d-negzu seg tmezgunt-a : win itteddun s thila d
tkellax, lebda yettak-as-d Rebbi win i t-yugaren : « A malin, malin
et demi ».

3.2. Adris afellay® « Si Nistri »

Tamezgunt-a, d amsasa i iga Muhya i tin yezrin. Teffey-d
deg kradet n tesfifin tis 11, 12 d tis 13. Yessekles-itt Muhya deg 06
n wussan n tuber 1983 deg tmurt n Fransa. Tettwaseles day deg
wuttun.

Tamezgunt-a tebda yef (04) n yigiyen. Igi amezwaru, yebda
vef (07) n yisuyas, igi wis sin deg-s (08) n yisuyas, igi wis krad

° Hypertexte (Mensouri, 2013, sb. 6).

deg-s (04) n yisuyas, igi aneggaru ila (03) n yisuyas (Moulai, 2012,
sb. 41).

4. Aserwes gar tmezgunin deg yiwudam d yisental
4.1. Aserwes gar yiwudam

Deg umsasa i iga Muhya i tmezgunt-a ibeddel ismawen n

yiwudam.
Tamezgunt taybalut Tamezgunt tanicant
e Le Maitre Pathelin o Si Nistri.

(deg tmezgunt-a, d abugatu
yeyran tagrabt). Yessen ad

yeseeddi iman-is d bu txidas.

¢ Guillaume Joceaulme | e Si Funi.

Yesnuzuy lkettan. Yegga-as i Si
Nistri, ad yawi yur-s kra n lkettan
s usebru. D amdan yessfan maca

ar taggara yettukellex.

e Guillemette e Lalla Mjilat.
D tamettut n Si Nistri, ur teyri
ara, maca teeba i lecyal n uxxam,

tettrebbi tiyuzad.

e Thibaut I’ Aignelet e Buzitwar.
D ameksa yer Si Funi, yettaker-

as axfiwen, yesuter deg Si Nistri

ad t-id-yessukes seg teydemt, ar

taggara yexdee ula d Si Nistri.

Tamawt
Llan sin n yiwudam, ttwasemman deg tmezgunt tanicant yas akken
ur sein ara isem deg tmezgunt taybalut: (Sirpyin - Sitadir).

4.2. Aserwes gar yisental

Isental i yezdin snat n Isental i d-yernan deg
tmezgunin tmezgunt tanicant

e Tikellax d thila e Tasertit n useereb

e Tikerkas e Aseqdec n tesredt

e Lbatel d teydemt e Amyunzu asnaktan'? d

e Tazyent tinmettit'” wugur n tmagit

e Ttmee n udrim e Tadbelt taruydimt

e Azday yef wayen n dir e Tugna n tmettut tagbaylit

e Tukerda s tiherci

e Ttnufig!!

4.2.1. Tikellax d thila
D asentel adday n tmezgunt-a yerza awadem agejdan
abugatu Pathelin/Sinistri 1 yebyan ad iyurr bu lkettan

Guillaume/Sifuni s thila, imi i d-yewwi lkettan yur-s mebla lexlas.

10 Satire sociale.
' Hypocrisie.
12 1déologique (Mensouri, 2013, sb. 50).

Ula d ameksa-nni Thibaut/Buzitwar ikellex-as s thila i ubugatu
acku yegga-t alami i t-yeddifandi, yerbeh ccree, yuyal ur t-ixelles
ara, am wakken ikellax s thila i umeellem-is d umzerfu.

Ttbant-d day tkellax yer bu lkettan imi yerna ssuma d
tesmekta, mi yessenz i ubugatu-nni. Wa yettkellix i wa, maca
abugatu d umeksa geddan tillas imi rzan lweed.

4.2.2. Tikerkas

Deg tmezgunin-a, iban-d win yessnen ad yeskiddeb, ad
yeseeddi iman-is d netta i ihercen, Abugatu Pathelin/Sinistri, deg
yinaw-is, yesseqdac tikerkas akken ad yeseeddi iman-is, ad igennee
yes-s wiyad wa ad yawed lebyi-s. Ameksa-nni Thibaut/Buzitwar
ula d netta yebna-tt yef tkerkas, yeskaddeb belli ur yukir ara
akraren 1 umeellem-is. Tamettut dayen teskaddeb 1 bu lkettan
(yuden-yenter. . .), bu lkettan, yeskaddeb deg ssuma.

4.2.3. Lbatel d teydemt

Timezgunin-a, kkatent i snat deg unagraw amzerfu'®,
sbeggnent-d dakken win yettcebbihen awal, yessen ad yeskiddeb
yif win 1 d-yeqqaren tidet, aya iban-d yer ubugatu d umeksa
yesseqdacen tihila d tkerkas, rebhen-d bu deg ccree yas yenna-d

tidet. Aya, yessebgan-d taydemt ur nbedd ara yef wadda iwatan.

13 Systéme judiciaire.

4.2.4. Tazyent tinmettit

Timezgunin-a, beddent yef tezyent tinmettit, anida
imeskaren-nsent kkaten ad d-sbeyynen legyub n tmetti: tamezwarut
« La farce de Maitre Pathelin », tessenqad deg tmetti tafrasist n
tasut tis 15. Tis snat « Si Nistri » seg tama-s, tetteg tazyent 1 tmetti
tagbaylit n tazwra n yiseggasen 1980. Ihi timetti tettway seg yal

tama:

Amsenzu, d attemmaeg, yesnuzu s leyla.
e Ibugatuyen d at thila d tkerkas.
e Imzurfa ur lin ara tizemmar iwatan (incompétents).
e Ameksa d amakur yerna d axeddae.
e Tamettut, tedda d urgaz-is deg thila d lexdee, teqgbel ayen
ixeddem.
4.2.5. Ttmee n udrim
Deg tmezgunin-a, ad naf merra iwudam ikcem-iten ttmee n
udrim, ttazzalen akk deffir-s:
o Bu lkettan, Guillaume/Sifuni, yedmee ad yessenz s ssuma
ylayen.
e Abugatu Pathelin/Sinistri, ira ad yawi lkettan mebla ma ixelles-
it.
e Tamettut n ubugatu Guillemette/Lala Mjilat, tra ad tles tagendurt
batel.
o Ameksa Thibaut/Buzitwar, yuker akraren, yessenz-iten, yerna

yecéa bugatu i t-yeddifandin.

Deg tmezgunin-a iban-d d adrim i yesseddawen akk inedruyen'*.
4.2.6. Ttnufiq
Iban-d yef krad n yiwudam:

e Abugatu Pathelin/Sinistri, d bu sin n wudmawen. Amezwru n
win yeyran (d abugatu), yesea azal n leqder. Wis sin n bu tkellax
s wawal ziden d usnulfu n lehlak ur nelli (Ttnufiq ummid).

e Bu lkettan Guillaume/Sifuni, ula d netta d bu sin n wudmawen,
seg tama iban-d d amsenzu yesfan, seg tama-nniden yekkat
amek ara yessenz lkettan yas ulamma ssuma ylayen.

o Ameksa, Thibaut/Buzitwar, yecba imezwura, deg tazwara
yessebgen-d nniya 1 ubugatu maca taggra asmi i yerbeh ccree-
nni, yessufey-d tisuqas-is.

4.2.7. Aseqdec n tesredt

Asentel-a, iban-d deg watas n tegnatin, ibeyyen-d ttnufiq n
tesredt 1 yellan deg tmetti tagbaylit ladya yer wid 1 tt-yesseqdacen
akken kan ad awden yer yiswi-nsen, aya iban-d :

e [...] SiNistri yekker-d ssbeh ... yezzul, yuyal ikellex i bu

lkattan-nni. Yenna-as Si Nistri 1 Sifuni : « Ad nec¢ un bon
couscous akked yiwen n le rouge ».

Iban-d s watas deg yinnan n yiwudam ladya Si Nistri d Si funi.

14 Le moteur de toutes les actions.

Imedyaten:
« Aya, besmelleh, axater aa ilaq ad nezwir s besmelleh. Besmelleh-
agi, yenza-ak Ixir. D besmelleh-agi i yettellin akk tiwwura ».
« Si Funi yeddem-d lekttan-nni amezwaru yenna-as:
- « Besmelleh, besmelleh. Aheqq Rebbi lealamin a Si Nistri, ar
nefreh yis-k.... ».
- «... Yas zlu-ten deffir n umgerd, ur sein ara ddnub. Axater d
ikafiriyen i d- yetka Rebbi deg-sen. Ulamma d Rebbi i ten-id-
yefkan ula d lkeffar-agi... Meena... ».
-Lalla Mjilat tenna-as: « Ad yehzen ccix d lexwan-is ».
-Taydemt, tlehhu kan s teerabt, tbeddu s talya: Sellit yef Nnbi.
4.2.8. Amyunzu asnaktan d wugur n tmagit

Aya, iban-d deg tmezgunt-a, imi deg tallit-nni i yennerna
umynzu asnaktan gar wid yeyran tafransist (fransisants), i isenden
yer tyerma n utaram, d wid yeyran tacrabt (arabisants) ddan d
tesnakta (arabiste). Aya, iban-d deg yimeslayen n Si Nistri - Akken
1 as-yenna Si Funi: « Eemmar-nsen wigad-agi yeyran taerabt, ulac
din akkin ney akka ».
- « A ssbee ssnin 1 d-wwtey deg Tunes, Nekkini rniy ssbee
ssnin deg Lqahira bac akken ad d-ffyey d lavuka! Isem-iw yewwed
Beydad, ee...Ad tyiled ass-agi tura, imi d-griy yer yikerrucen-agi-
nwen... ».
Si Nistri yenna-as: « Nekkini i tegga tmacint! Ruh, ruh, ruh ad

teksed tizit yef yiman-im « tegga-yi tmacint »... Eemm ... A wer

tellulid. Ad am-mley anwi i tegga tmacint? Ass-agi tura deg
Nangiri, imi tebyid ad tezred, d wigad-agi yeyran tarumit i tegga
tmacint ... Akked wigad-agi, wigad-agi i d-yessekfalen imaziren, d
wigad-agi 1 tegga tmacint liih, wigad-agi yeyran akka tarumit, a-t-
a-n tura la ten-nettara deg tterf yiwen, yiwen, yiwen, yiwen, yiwen
alamma nessenger-iten. Teggra-d deg yimaziren-agi-nwen ... Akken
1 as-yenna Eellula, ad t-id-idekker Rebbi s Ixir ...Deg Imesraha-nni-
ines, tinna akken iwumi isemma: « El Agwad » liih, yenna-as:
« Tura wigad-agi, nutni hala iysan-nsen i d-yeqqimen ... Nutni
mazal-iten la tteawaden 1 yiysan-nsen asewwi!
4.2.9. Tugna n tmettut deg tmetti tamensayt

Tamezgut-a, tessebyen-d tugna n tudert n tmettut tagbaylit
deg tmetti tamensayt. Imi yas akken ur telli ara am urgaz, acku
tettwahqgar maca, tezga yer yidis-is, tettekki deg tdamsa s
yimahilen-is yebcban: tafellaht, arebbi n yiyersiwen....
Md: « Lalla Mjilat n at ... Eee, ih n At Buctru. D tafellaht yef
yiman-is ... Meena tehrec, yas akken d tafellaht.
Md: Lalla Mjilat tenna-as: Waah! Lukan tessined Imiti-inek, ad d-
ruhen yur-k. Ayyer nekkini ttruhun-d yur-i, ad ayen timellalin.... ».
4.2.10. Tadbelt taruydimt

Deg tmezgunt-a, ameskar ibder-d kra n tegnatin anida 1 d-
yessebgen Ibatel d tbeneemmet n udabu d tsedduyin-is.
Md: Mi as-yenna Si Nistri i temyart-is: « Ru 1 yixef- im. Wannag

nekkini, ddewla akk d xwali, a Rebbi herz-iyi-ten! ».

Md : Si Nistri yenna-as « ... Zer tra wigad-agi yelsan d igadarmiyen
amek 1 xeddmen. Ad ruhen yer walbeed n yibucriyen ad sberbiren
fell-as. Ad d-awin aksum batel... ».
Md: Sifuni mi icuree ameksa-nni, wwin-t srid yer (la cours de
stiret¢ de 1’état) war ma icedda deg (le tribunal), imi deg tallit-nni
imeynasen akken i xeddmen i yimeynasen.

5. Asenked n tmezgunt « Si Lehlu » (Anadday d ufellay)
5.1. Adris adday « Le Médecin malgré lui »

Tamezgunt-a d tamelleyt!?

1 yura Moliére, turar i tikkelt
tamezwarut 1666 deg Lpari. Tettwabda yef 03 n yigiyen, igi
amezwru ila 05 n yisuyas, Igi wis sin deg-s day 05 n yisuyas. Igi
aneggaru yesea 11 n yisuyas.

Awadem agejdan iyef zzin akk yinedruyen n ymezgunt-a d
Sganarelle, amahil-is d nezdam n usyar. Yezga yettnay d tmettut-is
Martine yvef yiqih. Yiwen wass, tceel day gar-asen ; mzeggaden
lehdur dya Sganarelle, yefka-as tiyrit, nettat ulamma tec¢ca tiyita,
mazal-itt la as-tettara lehdur.

Mi d-yesla 1gar-nsen Robert, iger-d yur-sen ad ten-yefru,
dya ula d netta mekknen-t-id s ueekkaz yer uerur. Sganarelle d
Martine yas ad nnayen ar taggara ad myafaren, amzun acemma ur
yelli, maca abrid-a Martine, tettef-as tuhsift i urgaz-is yef teyrit-nni

1 as-yefka.

15 Comédie (Haddadu, 2018, sb. 508).

Mi akken tella la d-tettnadi ttar ara as-d-terr, yefka-d Rebbi
deg ubrid-is ixeddamen n Géronte, Valere d Lucas, rzan-d yer
taddart n Sganarelle, la tthufun amsejjay ara yessehlun Lucinde
yelli-s n Géronte, mi tt-yettef wattan n tiggugemt. Martine, tufa-d
tikti swayes ara d-terr ttar i urgaz-is, dya temla-asen i yixeddamen n
Géronte abrid yer yiwen n umsejjay ara yessehlun Lucinde, d acu
iwakken ad d-yiqqir d tesnujya-s, ilag-as tiyrit s ueekkaz alamma
yettnazag! Amsejjay-a iyer 1 ten-twehha d argaz-is Sganarelle, dya
akken 1 tedra, kkaten-t s ueekkaz alamma i d-yenna belli netta d
amsejjay melba lebyi-s.

Valere d Lucas, wwin amsejjay-nni war lebyi-s yer uxxam n
Géronte. Jacqueline txeddem ula d nettat yer Géronte, nettat tezra
attan n Lucinde macci d tiggugamt maca d tayri imi tella
temhemmal d Léandre, byan ad myezwajen maca Géronte yugi. ['ef
waya, tesseyli-d attan-a yef yiman-is alamma yeqbel baba-s ad
tezwej d Léandre.

Sganarelle, send ad yessejji yelli-s, yecred gbel alamma
yecca tiyrit yur-s, dya yeyli yetf Géronte s yiqwi alami 1 yeqqd tasa-
s. Mi yeena tamudint-nni, nettat ur thedder ara, amsejjay ur yegzi
ara i yiwellihen-is, maca yurar cwit s tkellax-is zun yegza attan-is d
acu-t. Géronte, yessuter deg-s ad as-d-yessegzi timentelt n wattan i
tt-yuyen, dya yemmeslay-d kra n wawalen n tlatinit, yesnulfa-d seg
ugerruy-is kra n ddwawi ur nelli, yezzi-d tikkelt-nniden yer

Jacqueline. Géronte, ira ad t-ixelles, Sganarelle yugi ad yettef.

Léandre, d ilemzi-nni ihemmlen Lucinde, ira ad tt-yessehlu,
yef waya yessuter-as 1 Sganarelle, ad t-iciwen, ad t-yeglu yid-s yer
uxxam n Géronte, am wakken d amsejjay s yimyan ney tihcicin.
dya asmi i wwden yer din, Léandre yelsa agendur n umsejjay am
wakken ad yettef tawuri n win yessehlawen s yimyan.

Taqcict mi twala win i themmel tuyal tejji, tessebyen-d belli
ur tehlik ara, tenteq-d, seg yimir-nni ur tehbis seg ucetki yef rray
yeddem baba-s deg zzwaj-is, akk d lemgillat yef win i themmel,
dya mi i ten-yegga Saganarelle ad ffyen yer berra, ttfen abrid n
trewla.

Yekker usuyu yef trewla n Lucinde d win i themmel, dya
ggulen deg umsejjay imi yekki deg tqerract-n trewla. Géronte
yettgalla deg Sganarelle. Imi d netta 1 ten-yesrewlen, yesmenyaf-it
ad t-yawi yer « lkumisir » ney ad yec¢ tiyrit s ueekkaz, maca
amsejjay yettmenyaf kan aeekkaz. Géronte baba-s n teqcict ar
taggara yefka yelli-s 1 win 1 themmel seld mi d-yuyal, ma yella d
Martine tzuxx imi 1 nettat i wumi tuyal tejmilt n usemlili n sin
yemyahmalen.

5.2. Adris afellay « Si Lehlu »

Tamezgunt « Si Lehlu » yura-tt Muhya 1 tikkelt tamenzut
deg useggas n 1983 deg tmurt n Fransa anida yella yettidir, teffey-d
vef sin n yehricen deg tesyunt Awal-Cahiers d’études berberes

(Laoufi, 2012, sb. 121) i d-yetteffyen yal aseggas deg temdint n

Lpari, yer tezrigin Les éditions de la maison des sciences de

I’homme.

Tamezgunt n « Si Lehlu » tettwabda yef wazal n krad (03) n

yigiyen d 21 n yisuyas. Isuyas-a, msawan deg umdan deg sin-nni n

yigiyen imezwura (igi amezwaru deg-s semmus (05) n yisuyas, igi

wis sin kif kif, deg-s semmus (05) n yisuyas, ma yella d igi

aneggaru deg-s 11 n yisuyas). Tidyanin n tmezgunt-a drant-d

almend n tigawin n yiwudam itt-igemren (Laoufi, 2012, sb. 121).

Ula d tamezgunt-agi n Muhya tesea krad n yigiyen, maca

yesseyzef cwit 1 tenfaliyen-is, almi id-iban udris-is yugar adris n

Moliere, maca anamek n tmezgunt ur ibeddel ara, izen-is d wina

kan ad tt-id-yawwi s useqdec n lemeun d yenzan d tenfaliyin

tukrifin, akk d tenyumnayin.

6. Aserwes gar tmezgunin deg yiwdam d yisental

6.1. Aserwes gar yiwudam

Deg umsasa i iga Muhya i1 tmezgnt-a, ibeddel ismawen n

yiwudam.
Tamezgunt taybalut Tamezgunt tanicant
e Sganarelle e Silehlu

D argaz n Lla Tasaedit ;
d yiwen ufellah, d
anezdam n usyar. D bu
nniya, yuyal d bu txidas
mebla lebyi-s.

D argaz n Lla Tasaedit ; d
yiwen ufellah, d ametjjar n
Imal. D bu nniya, yuyal d bu

txidas mebla lebyi-s.

Martine

Lla Tasaedit
D tamettut n Si Lehlu ; d m
txidas, ur tettattaf ara imi-s.
Tettwassen s thiliwin-is

(tixurdas-is).

Robert

Zi belgasem
D Igar n Si Lehlu, d bu nniya,

themmel ad ixdem Ixir i wiyad.

Géronte

Jeddi Yebrahim
D baba-s n Lwizat, d amesbatli,
themmel idrimen ugar n wayen

1 themmel wiyad.

Lucas

Wejjir
D argaz n Twejjirt, ixeddem vyer

Jeddi Yebrahim.

Valére

2li n Dulu
D afellahyer Jeddi Yebrahim,
ixeddem akked Wejjir.

Jacqueline

Tawejjirt
D tamettut n Wejjir, txeddem
ver Jeddi Yebrahim.

Lucinde

Lwizat
D yelli-s n Jeddi Yebrahim,

themmel Mehmud Izubac almi 1

d-teydel tiggugemt yef yiman-

is.

e Léandre e Mehmud izubac
D win i ihemmelen Lwizat, d

axuni n Si Lehlu, d bu txidas.

e Thibaut e Mhend ukennas
D baba-s n Buclam Ukennas, d
afellah

e Perrin e Buelam ukennas

D mmi-s n Mhend Ukennas, d

afellah meskin.

Tamawt
Yella yiwen n uwadem, yella kan deg tmezgunt tanicant, ulac-it
deg tmezgunt taybalut: Agahwagi (Bab n lqahwa). D yiwen seg yima-
ziren, d bab n lgehwa-nni, ixeddem deg Igehwa n taddart.

6.2. Aserwes gar yisental

Isental i yezdin snat n Isental i d-yernan deg
tmezgunin tmezgunt tanicant

e Amennuy e Tismin

e Tikerkas d leyrur e Nnif

e Tayri e Tasredt (asyan)

e Adabu d uyemmer

e Tafellaht

110



Djallal IDRICI

e Tamehgranit
e Tiririt n ttar
e Ttmee n udrim

e Asehyed!® s tmussni

6.2.1. Amennuy

D amgired d umseccew i yettilin gar yiwudam n snat n
tmezgunin-a, yezga kan ladya gar urgaz n tmettut-is yer wulac :
Sganarelle/Si Lehlu akked : Martine/Lla Tasaedit. Yella day gar
Lukas/Wejjir d Valere/Aeli n Dulu akked Sganarelle/Si Lehlu melmi
yettawed tamettut-is), dayen gar Bab n lqahwa d Si Lehlu, maca
amennuy-a yella-d kan deg udris afellay n Muhya.
6.2.2. Tikerkas d leyrur

Tikerkas, uyent tamlilt tagejdant deg wadduden n kra n
yiwudam deg tmezguni-a :
Deg sin n yidrisen, awadem agejdan ama d : Sganarelle deg
tmezgunt n Moliére ney d Si Lehlu deg tmezgunt n Muhua, bnan-tt
1 sin yef tkerkas, Sganarelle ur yelli d amsejjay, Si lehlu ur yelli d
amrabed yettdawin s lehruz, seld mi ten-rran war lebyi-nsen, wa d
amsejjay wa d amrabed, dya iwakken ad sellken iman-nsen, snufan-
d kra n tkerkas swayes ara gren wiyad deg leyrur :
-Wwin-d seg yigerray-nsen tifukas n ukellex swayes ara sejjin

Lucinde/Lwizat ula d iwudam-nniden, umnen s tkerkas-ines.

16 Charlatanisme (Asumer n Xmer Mezdad).

Iban-d day lekdeb yer yiwudam-nniden Martine/Lla Tasaedit imi i
asen-tenna belli argaz-is d amsejjay d tiwin n teqsidin deg wallay-is
yef wid akk yessehla.
Lucinde/Lwizat tebna yef tkerkas mi d-tesseyli tiggugemt yef
yiman-is, nettat s lebyi-s i teggul yef tsusmi, Léandre/Mehend
izubac, yeskadeb yef uxxam n Géronte/Jeddi Yebrahim mi asen-
yenna belli netta d amalal n umsejjay ney d axuni n umrabed (deg
tmezgunt n « Si Lehlu ») maca netta igsed-d i tukerda n tin
ithemmel.
6.2.3. Tayri

Asentel n tayri ikad-d deg tegnatin-a: Iban-d deg usuter
Sganarelle/Si lehlu ssmeh deg tmettut-is Martine/Lla Tasaedit,
maca asentel n tayri iban-d nezzah gar Léandre d Lucinde ney
Mehmud Izubac akked Lwizat. Lucinde/Lwizat, tugi ad tay argaz ur
themmel ara. Tesseyli-d tiggugemt fell-as iwakken ad d-yettili
zzwaj d win ur themmel.
6.2.4. Adabu d uyemmer

Deg tmezgunt-a, llan yiwudam iyemmren yef wiyad,
mehsub ttfen adabu gar yifasen-nsen, sselhawen wiyad akken 1
asen-yehwa: Martine/Lla Tasaedit, tesselhaw Sganarelle/Si lehlu
akken 1 as-yehwa.
Iyella (imeelmen) yemmren yef yixdimen-nsen akka am
Géronte/Jeddi Yebrahim, yettya yef yixeddamen-is, yerran-ten

amzun d aklan-is : Lucas/Wejjir, Valere/Tawejjirt, Valere/Tawejjirt.

Ababat Géronte/Jeddi Yebrahim, iymmer yef yelli-s Lucinde/Lwizat
mi ira ad idebber yef zzwaj-is, ur as-d-isah ara ad tefren win ara
tay.
Snat tmezgunin-a, gant tazyent i uyemmer (abus de pouvoir) i
yettilin deg tmetti; ama d timetti n tafransist Moliére n tasut tis 17 d
tmetti tagbaylit n Muhya n tasut tis 20.
6.2.5. Tafellaht

Temgared tugna-s deg snat n tmezgunin-a, deg tmezgunt «
Médecin malgré lui » n Moliére, Sganarelle deg umahil-is n yal ass
d, yessufuy-d seg-sen tiyawsiwin, deg tmezgunt n « Si Lehlu » n
Muhya, Si Lehlu, yettrebbi Imal, yettay-d, yeznuzuy-iten.
6.2.6. Tamhegqranit

Tban-d deg tyita n Sganarelle Si Lehlu i tmettut-is,
Martine/Lla Tasaedit dayen deg wallen n Valere/21i n Dulu melmi 1
iwala Sganarelle/Si Lehlu yettrebbi Imal yerna d amrabed !
6.2.7. Tiririt n ttar

Aya, iban-d ladya yer Martine/Lla Tasaedit, imi nettat ur
tettu ara tiyrit i teca yer urgaz-is Sganarelle/Si Lehlu, teggul ur
tehnit ala lexlas ara ixelles, ad d-terr ttar-is annect 1 yebyu yekk-it,
ar taggara tuyal terra-d ttar-is.
6.2.8. Ttmee n udrim

Ikad-d waya deg ufran n yibabaten n yissi-tsen yef lhsab n
wazal n udrim, dayen d tazzla n ufus n umsejjay yer udrim ugbel ad

izer amudin-is.

6.2.9. Asehyed s tmussni

Asentel agejdan n tmezgunin-a d asehred n tmussni (Ait
Ouali, 2022, sb. 45). Deg tmezgunt tamezwarut « Le Médecin
malgré lui » n Moliére, awadem agejdan Sganarelle, mi yuyal d
amsejjay war lebyi-s, yesseqdac kra tkerkas ara t-id- yesbeggnen d
amsejjay, ulamma netta wergin yelli d amsejjay, ur yeyri ur yessin
tassnuja, maca yessawed ad ikellex i yimdanen, yerna umnen s
tkerkas-ines. Ula deg Tamezgunt tis snat « Si Lehlu » n Muhya,
awadem agejdan Si Lehlu yellan d afellah, seld mi t-rran d amrabed
s yiyil, yuyal, yesnulfa-d seg ugerruy-is kra n tikerkas i yeggan
iwudam-nniden umnen-t.

Asentel-a i yezdin snat n tmezgnin-a, yeskan-d amek
ssawaden yimdanen ur neksib tamussni d tussna ad yurren wiyad s
tkerkas-nsen. Imdanen iwumi qqnent wallen, ttafaren kan deffir,
ttamnen s wayen i1 zereen yimussnawen n tkerkas, yerna ttakken-
asen azal d leqder meqqren. D ayen ara yeggen azayer inmetti n
wat tlerkas-a, yettili d unnig ma d wat tussna d tmussni n tidet,
tettarra-ten tmetti deg rrif, tumant-a ara naf seg snat n tmettiwin,
timetti tafransist n tasut tis 17 d tmetti tagbaylit/tazzayrit d tasut tis
20.

6.2.10. Tismin
D tismin n Lukas mi iqerreb Sganarelle yer tmettut-is

Jacquline, maca asentel-a iban-d s tuget deg udris n Muhya « Si

Lehlu » imi aya yella-d deg tmurt n Legbayel, tismin n urgaz yef
wayen yesea, aladya tamettut-is.
6.2.11. Nnif

Iban-d nnif deg tmezgunin-a, d amensay-nni agejdan deg
wacu i tettef Lucinde/Lwizat segmi 1 tettef deg wawal-is amenzu, ur
tbeddel ara win i themmel, d ayen i tt-yeggan ad d-tesseyli fell-as
tiggugemt alami i as-d-wwin win i themmel, terwel yid-s seg
uxxam n baba-s i d-yeffyen mgal tayri-s.
6.2.12. Tasredt (Asyan)

Muhya deg udris afellay, yerna-as tasekta tasyant, ur nelli
deg udris adday, imi ibeddel awadem agejdan Sganarelle/Si Lehlu i
yellan d a amsejjay ahyad deg udris adday s umrabed s lekdeb
(ahyad) ara naf deg udris amsasan. Yesken-d amek tasredt d
yiiyiliten iyerfanen, llan wid ten-yesseqdacen iwakkan kan kelxen
yes-sen i yimdanen, Tamezgunt n Muhya, tga tazyent i usehyed'’
amsayan 1 yegten deg tmetti tagbaylit aladya tumant n tirubda d
yinaw-nni i ibedden yef tikunda (ttnufiq) ulamma nutni deg
yimawen-nsen anagar tisurtin yettdawin d yinnan n umazan (rrasul)

d useqdec n lehruz.

Tasekta tasnetlant, tuy tamlilt meqqren deg umezgun n
Muhya. Aya, yeqqgen-d yer kra n tmental, gar-asent: tamezwarut,

Muhya yettawi-d atas n yisental imaynuten yemgaraden iwakken ur

17 Charlatanisme.

d-iyelli ara dg wallus n yisental-nni kan iqdimen iseg d-yellez
azayez. Tin yur-s, timezgunin i d-yettara yer teqbaylit, kkant-d seg
yidelsan iberraniyen, d ayen ara t-yeggen ad d-yawi yef watas n
yisental yennulen atas n tumanin d tlufa tigraylanin.

Ihi, Muhya s ubrid-a n umsasa ur d-yettawi ara anagar
isental igejdanen 1 yettilin deg tmezgunin tiybula, maca irennu-
asent asatal inmetti agbayli i d-icudden yer: tutlayt, idles, taktut
tamazdayt d tirmit n tmetti tagbaylit. Yettak day azal 1 yisental
inmettiyen yegten deg tmetti tagbaylit ney tazzayrit s umata akka
am tumant n tjegeal ara naf deg tmezgunt n « Si Nistri », ney
ayemmer n udabu asyan'® iyef d-yewwi deg tmezgunt n

« Si Lehlu ».

